
Né vend té hyrjes.

Fillimisht desha té falenderoj organizatorét e njéherazi
drejtues té kétij aktiviteti té nderuar, pér ftesén dhe
mundésiné e mbaijtjes sé késaj kumtese. Eshté nder e
kénaqési gjithashtu q&, té pérshéndes té gjithé té
pranishmit, duke ju uruar puné té mbaré dhe sukses.
Tema gé vihet né fokusin e kétij kumtimi modest,
pérfshin aspekte qé&, pérpiget té ruajé si sfond,
objektin e kétij aktiviteti, té gjeré pér nga natyra e
disiplinave a fushave gé ve né fokus. Trashégimia joné
ndértimore, éshté e pasur pér nga arritiet dhe e
larmishme pér nga gjinité, me shtrirje qé fillon prej
muzgut té historisé sé késaj etnie, duke ardhur deri né
ditét tona. Fjala éshté pér gjini té tilla si, arkitektura
popullore, ndértimet e kultit (kristiane e myslimane),
ato inxhinjerike dhe ndértimet fortifikuese. Kjo
trashégimi ka rrugén e zhvillimit, arritje e vlera né
mbaré arealin tradicional té banuar nga shqiptaré
etniké. Areal qé nénkupton jo vetém territorin brenda
kufijve aktualé té Shqipérisé, por dhe Kosovén, trevat
shgiptare né Maqgedoni, né Mal té Zi e né Caméri
(Greqi).

Secila nga gjinité ndértimore té pérmendura, bart
tipare gé e dallojné, nga té tjerat. Kétu po ndalem te
ndonjé tipar té secilés, né raport me arkitekturén
popullore. Fjala vjen, ndértimet e kultit, pavarésisht
shkallés sé zgjidhjeve arkitektonike, e funksionit (Kishé,
paraklis, xhami, tyrbe, teqe etj.), jané ngritur té
paraprira me kushtézime té diktuara nga programime
kanonike. Né ndértimet fortifikuese (kalaté né
pérgjithési), né karakterin e né fizionominé e tyre dhe
teknikén e ndértimit, gjen té materializuar shkallén e
zhvillimit té teknikave té luftimit. Kujtoj qé, njé kala e
ndértuar para daljes sé arméve té zjarrit, nuk ka té
njéjtat tipare me até té ndértuar pas daljes sé tyre.
Tipare té vetat dalluese kané dhe ndértimet
inxhinjerike (ura, mullinj, diga, kanale etj.). Karakteri
dhe shkalla e zhvillimit té tyre, lidhen me shkallén e
zhvillimit té teknologjive ndértimore dhe me futjen né
pérdorim té materialeve té reja. Njéherazi duhet

theksuar se, te té gjitha kéto gjini ndértimore, nuk
mungojné nota individualiteti té lidhura me etniné e
me trojet, pasuri e té cilve jané. Vegse studiuesit kané
té drejté kur thoné qé, ato nuk mund té konsiderohen,
thjesht produkt i kétij apo i atij etnosi, né kuptime
rigoroze té terrmit. Né njé kohé gé, ndryshe prej tyre,
arkitektura popullore, me frymén e me tipare me nota
individualiteti si krijimtari, lidhet me karakterin e
kombit té cilit i pérket.

1. Pjesé e etnokulturés

Njé ndér treguesit e prekshém né kulturén e njé
populli, mbetet ményra e jetesés. Edhe ményra e té
banuarit, si pjesé organike kulturés sé banimit,
konsiderohet si njé nga shfagjet e hershme té kulturés
né pérgjithési. Etnologét thoné se, banesa éshté
bashkéudhétare e njeriut, sé bashku me veshjen dhe
me ushqimin. Kundruar késhtu, banesa mbetet déshmi
historike dhe kulturore, pér ciléndo etni, komb a popull
me rrénjé té hershme ngulimi né trojet e veta. Si e tillé
kjo trashégimi, mbetet pjesé e natyrshme e kulturés
popullore (apo e etnokulturés), dhe njéherazi, pjesé po
aq e natyrshme e kulturés kombétare. Ndértimet tona
tradicionale té banimit (té realizuara né fshat a né
gytet), nuk i ka parapriré asnjé projekt i hedhur né
letér, ndonése cilindo shembull banese, e karakterizon
zgjidhje logjike pér kohén kur éshté ndértuar; ¢ka nuk
do té thoté se jané realizime spontane. Fillesat e saj
lidhen me kohén kur njeriu filloi té béjé jeté sedentare
té organizuar né vendbanime té ngulitura. Pra lidhet
me até fazé kur njeriu i pajisur me ndérgjegje, filloi té
transformojé natyrén né dobi té vet, duke krijuar até
gé sot quhet “natyra e dyté”, kundruar gjithnjé si pjesé
e té parés. Né kéto kuptime, ajo éshté mishérim i
pérvojés sé brezave. Me kalimin nga njé fazé né
tjetrén, pérvoja dhe arritja e shénuar nga njeri brez,
trashégohej nga ai pasardhés, duke u kthyer né tradité
me tipare thelbésore origjinale.

Gjaté gjurmimeve shumé-vjegare né fshatra (jo vetém
brenda Shqipérisé aktuale), mé ka térhequr shpesh
vemendjen njé shprehje e té moshuarve. Ata mé



pohonin: planin e shtépisé e baj vet, ustai e ndérton.
Pra, fshatari nevojtar i parashtronte mjeshtrit kérkesa
konkrete pér banesén qé do té ndértohej. Kéto kérkesa
mbanin si bazé nisjeje, banesén ekzistuse té késaj
familjeje, pa pérjashtuar ndonjé banesé tjetér né até
lagje, fshat a zoné. Besoj t& mé mirékuptojé ndonjé
koleg (sidomos arkitekt a inxhinjer i pranishém), nése
pohoj qé, kérkesat e parashtruara nga fshatari,
pérbénin né thelb, até gé né gjuhén e specialistéve
quhet program i banesés sé ardhshme té fshatarit. Ky
program, gjithashtu i pa hedhur né letér, i pa shkruar,
ka né sfond té paktén dy ané té lidhura e té
ndérthurura me njera-tjetrén. Sé pari, lidhjen organike
me truallin apo me mjedisin ku do té jetonte familja qé
po ngrinte shtépi té re. Aty, né até ambjent do té niste
e do té merrte formé oborri i banimit té saj. Pozicioni i
vendosjes zgjidhej i tillé gé té lehtésonte lidhjen me
zonat ekonomike té familjes (si ara, kullota, burime té
ujit), por dhe me fshatin (si rrugé) etj. Por dhe gjymtyra
e dyté e shprehjes gé pérmenda mé lart, ka
domethénien e vet, hedh drité pér lidhjen e ndérsjellé
midis mjeshtrit ndértues e pronarit té banesés qé do té
ngrihej.

Realizimet gé trashégojmé déshmojné se, ¢do hap e
kérkesé e njerit, nénkupton mirékuptimin ose jo té
tjetrit. Cka do té thoté se, duke dégjuar e marré né
konsideraté kérkesat e porositésit, mjeshtri fuste
njéherazi né veprim, pérvojén e vet ndértuese. Ky cast
me shumé réndési, nénkupton se, mjeshtri mund té
materializonte kérkesat e porositésit, mbi bazén e
pérvojés sé vet ndértuese, pa e kuptuar kété si
ngushtésisht teknike. Mjeshtri dhe pronari géndronin
prané e prang, duke plotésuar e korigjuar ¢do gjé né
procesin e ndértimit té banesés; korigjime a plotésime
gé béheshin atypératy. Theksoj gjithashtu se, roli i
porositésit merrte réndési, pérveg né paracaktimin e
truallit té ndértimit, dhe né probleme té karakterit
funksional (numri e pérmasat e kateve, té kthinave,
formulimi e pozicioni i vendosjes né raport me njera-
tjetrén). Ndérsa pér probleme té karakterit té ngushté
teknik, kjo pérparési i kalonte mjeshtrit ndértues. Dhe
kjo ¢ka u tha shkurt, zbulon dallimin midis njé ndértimi
tradicional e njé tjetri té realizuar nga specialisti i
shkolluar. Mjaft té them se fshatarit nuk i mungonte
pérvoja ndértuese ndérsa mjeshtri njihte miré
ményrén e banimit e té jetesés sé familjes fshatare,
pasi dhe ai kish dalé nga ai brumé. Né kété kompleks
marrédhéniesh, pa e nénvlerésuar rolin e porositésit,
nuk éshté e rastit gé emri i mjeshtrit ka mbetur ende
né kohén toné, i arkivuar né kujtesén e popullit, né
gjirin e té cilit ai punoi e nga ku mori diplomén, bazuar
né intuité e né pérvojé, té trashéguara né breza. Te
bashképunimi midis tij e pronarit dhe te detyrimet e

ndérsjella, géndron dhe fryma popullore e realizimit té
banesés. Ajo na vjen késhtu, si bartése e njé pérvoje té
gjaté njohése dhe si mishérim natyror i frymés
kolegjiale. Modeli ekzistues, i cili merrej si bazé nisjeje,
nuk riprodhohej mekanikisht, por shérbente si nxités i
njé realizimi té ri. Elasticiteti né riprodhim e pérpunim,
ish i pranishém. Ky elasticitet shénon njé nga anét mé
té réndésishme té frymés origjinale qé bartin
ndértimet e banimit qé trashégojmé nga e kaluara. Si e
tillé, kjo trashégimi, pérbén njé déshmi autentike me
vlera gé i kané rezistuar kohés, duke hedhur drité dhe
mbi aftésité krijuese té bartésve e realizuesve té saj.

2. Klasifikimi tipologjik

Pér klasifikimin tipologjik té banesés, jané njohur
faktoré nga mé té ndryshmit e qé&, kané guar né
pérfundime té ndryshme. Pa mohuar vlera té secilit
prej tyre, nuk kané munguar dhe zbatim kriteresh
formaliste, ku ndonjeri prej tyre, mund té quhej i
gabuar e deri tendencioz. Né klasifikime té tilla, banesa
shihet jashté zhvillimit historik, si njé dukuri e
pandryshueshme né kohé dhe né hapésiré. Pra, jo ¢do
kriter ka vleré bindése. Banesa tradicionale
klasifikohet, fjala vjen, sipas materialit kryesor
ndértimor té pérdorur né ngritjen e mureve té saj. Né
kété rast mund té flitej pér banesa me mure guri, me
gerpigi, me tulla, me dru, apo me kombinime té tyre.
Njé klasifikim tjetér bazohet né teknikén e ndértimit té
zbatuar né ngritjen, fjala vjen, té mureve. Né kété rast
mund té flitej pér banesé me mure masive, me sklet,
apo me strukturé té kombinuar té dy llojeve. Njé
klasifikim tjetér mund té béhet sipas zhvillimit né
lartési. Né kété rast mund té flitej pér banesa
pérdhese, me gjysmékat, me kate dhe kombinime té
tyre. Kriteri mund té nisej nga lloji i ¢atisé, struktura
mbajtése e saj, lloji i materialit té pérdorur né mbulesé
(tjegulla, rrasa guri, furde etj.), forma e jashtme e
mbulesés, apo numri i flegrave (a kullimeve), té késaj
mbulese. Klasifikimi mund té béhej mbi bazén e numrit
té kthinave té banimit apo dispozicionit planimetrik.
Cka nénkupton banesé me njé kthiné, me dy etj. Ka
klasifikim gé mban né themel té vet degén kryesore
ekonomike té familjes: blegtorale, bujgésore etj. Si
kriter merret pozita ekonomike e familjes: e varfér, e
pasur etj. Si bazé nisjeje mund té merrej relievi i
vendosjes sé banesés: né fushé, né luginé, né kodér, né
shpat, né rrafshnalté, né mal etj. Klasifikimi mund té
nisej dhe nga madhésia numerike e familjes, apo
stuktura e brendshme e saj: e vogél, e madhe, me
shumé kuroré té martuara etj. Takon dhe klasifikime
ku gjen té zbatuar kriterin territorial-hapésiror, si¢ do
té ish areali gjeografik. Ka klasifikime qé kané si bazé
nisjeje pérbérjen etnike, kombésiné etj.

Sikundér u pa, pa u ndalur te ndonjé klasifikim tjetér,
té cilét jané té shumté pér nga numri e té larmishém,
shtoj se ndonjé prej tyre, ka gjetur zbatim edhe né
studime té botuara né Tirané apo né Prishtiné.
Studiuesit theksojné se, ndonése secili prej tyre, ka
vlera té vetat, asnjeri nuk ka natyré gjithpérfshirése,
cka e bén té diskutueshém vénien né zbatim. Them
késhtu, pasi fjala vjen, banesa me mure guri nuk gjen
vetém né troje té njé populli, vetém né njé areal a
zoné té ngushté, pra té palidhur thjesht e vetém me
njé etni té caktuar né véshtrim etnologu. Studimet
tona, kané argumentuar né ményré bindése se,
klasifikimi mé i drejté shkecor éshté ai qé niset nga
zhvillimi planimetrik-véllimor i banesés, i cili mundéson
marrjen né konsideraté té cilitdo faktor tjetér, si
plotésues né raport me té. Ai ndihmon qé kultura e
banimit, si pjesé e ményrés sé té jetuarit, té njihet
népérmjet kategorive té tilla evolutive kompozicionale
si: tipi, varianti, nénvarianti, me shembuj konkreté
brenda secilés. Pér mé tepér, ky kriter lehtéson
vendosjen e dukurisé sipas njé kronologjie relative, ¢ka
shmang ¢do véshtrim té ngushté teknik. Vetém pérmes
tij, larmia e skemave né plan e né véllim hedh drité
mbi shkallén e plotésimit té nevojave kryesore jetésore
té familjes. Krijohen mundési praktike pér té ndjekur
zhvillimin e banesés nga zgjidhja mé e thjeshté e né
vazhdimési. Pra, pérmes zbatimit té kétij kriteri,
etnologu ndjek hap pas hapi karakterin historik té
zhvillimit té késaj dukurie etno-kulturore. Dhe gé té
mos mbeten kéto pohime, me ndonjé ngjyrim
formalist, po ndalem te njé shembull konkret banese, e
cila né botime jo té pakta té studiuesve té Tiranés,
njihet me emrin Banesa me shtépiné e zjarrit né mes
ose Banesa tiranase, nga gé gjurmét mé té shumta,
pérshiré dhe shembujt mé té arriré, jané konfirmuar
né trevén e Tiranés. Jo vetém né rrethinén fshatare (né
fshatra fushore, kodrinore e malore), té késaj gendre
gytetare (té njohur tanimé dhe si vendbanim i lashtg),
por dhe brenda né gytet. Po ndalem te ky shembull
(aspak i vetmi), pasi ajo bart nota individualiteti e
origjinaliteti gé lexohen nga zgjidhje té thjeshta te ato
té arrira. Individualiteti i saj, déshmohet né
kompozimin planimetrik-véllimor e né zgjidhjen
funksionale, té cilat e déshmojné té lidhur me familjen
e madhe, qofté pér nga numri i njerézve ashtu dhe nga
numri i kuroréve té martuara, qé kané bashkéjetuar
nén njé kulm. Dihet se familja e madhe, pérbén njé
kategori té njohur né mbaré shoqériné njerézore, té
lidhur me etapa té caktuara té zhvillimit té saj historik.
Até e ndesh té realizuar me mure gerpigi, guri, druri,
tullash e me kombinime té kétyre materialeve. E gjen
me c¢ati té mbuluar me tjegulla, me rrasa guri, me
furde e me kombinime té tyre. Por kompozimi

planimetriko-véllimor, mbetet tregues mjaft
domethénés. Ai karakterizohet nga njé nyje e fugishme
géndrore, e njohur me emrin shtépia e zjarrit, rrotull té
cilés shtjellohen né njé ose né dy kate, kthina té tjera.
Kjo nyje ka pérmasa té ndjeshme né plan e né véllim
dhe shkon me lartési pértégjaté dy kateve. Ajo ka
mbetur né ¢do shembull konkret, epigendér né jetén e
pérditshme té familjes. Zgjidhja mé e thjeshté e saj
éshté banesa njékthinéshe. Me kohé vendosen rreth
késaj bérthame, kthina té tjera té pérmasave e
formulimeve té ndryshme, té cilat ndérlidhen sé
brendshmi me té, duke pasur késhtu komunikim té
drejtpérdrejté. Pjesa mé e madhe e kétyre kthinave
kané shérbyer pér fjetjen e ¢ifteve, ndérsa njé pjesé
tjetér pér nevoja ndihmése-ekonomike té familjes.
Kompozimi dhe formulimi i brendshém i kthinés
géndrore (shtépisé sé zjarrit), flasin pér prani
konceptesh té lashta banimi e jetese. Lexojmé aty dhe
shkallén e géndrueshmérisé sé tyre né kohé, duke
vazhduar jetesén e mbijetesén deri voné. Pa mohuar
nota individualiteti né kéto troje, ky koncept
kompozicional e funksional, né kuptime té
pérgjithshme, ka gené njohur né treva mesdhetare e
meé gjereé.

Ndér rezultatet mé té réndésishme té punés sé kryer
deri tani nga studiuesit tané té késaj fushe té
trashégimisé  etnokulturore, pérve¢  gjurmimit,
dokumentimit e pasurimit té arkivave (fototekg,
filmotekg, skicoteké), véshtiré té pavlerésueshém sot e
né té ardhmen, éshté trasimi i tipologjisé sé banesés
tradicionale, duke véné né themel kriterin e
kompozimit planimetriko-volumor. Kjo tipologji njeh dy
etapa té médha zhvillimi. Kufiri ndarés kohor i tyre
sillet rreth mesit té shek. XIX. E para ka né sfond
formacionin feudal né zhvillimin e shogérisé shqiptare
té kohés, kurse e dyta, duke gené vazhdim logjik i té
parés, ka né sfond procese té lindjes e té zhvillimit té
marrédhénieve kapitaliste né trojet tona. Po ashtu,
studiuesit dallojné midis kétyre dy etapave dhe njé
periudhé zhvillimi, té cilén e kosiderojné si kalimtare.
Né kété fazé kalimtare, del miré né dukje nga njé ané
zbehja graduale e dukurive thelbésore té lidhura me
etapén e paré dhe nga ana tjetér, procesi i lindjes e
konsolidimit té risive té lidhura me etapén e dyté. Kjo
ményré analize e shqyrtimi, ka béré té mundur
zbulimin e mbijetesés sé késaj apo té asaj dukurie, si
déshmi zhvillimi té ngadalté né shoqgériné shqiptare té
kohés. Studiuesit tané kané trajtuar banesén
tradicionale edhe sipas njé ndarjeje tjetér, e cila ka
gjetur pasqyrim té garté né kéto 30-40 vitet e fundit.
Né fokus éshté véné banesa fshatare dhe banesa
gytetare. Kjo ndarje, me domethénie historike e
aktuale, hedh drité mbi até realitet qé karakterizon té

dy tipet e vendbanimeve né kéto troje; pa |éné pas
dore bashkémarrédhénie e ndikime té ndérsjella té
tyre, né kohé e né hapésiré. Njéherazi duhet mbajtur
parasysh se, edhe shqyrtimi tipologjik i banesés
gytetare éshté béré ve¢mas nga ai i banesés fshatare,
lidhur me zhvillimin e tyre né periudhén e formacionit
feudal.

Duke ruajtur po até kriter, banesa fshatare éshté
shqyrtuar mbi bazé grupimesh krahinore. Brenda
secilit grupim, éshté filluar nga zgjidhjet e thjeshta e
duke arritur deri te ato té zhvilluara. Praktikisht njihen
6-7 grupime té tilla krahinore. Tre prej tyre (krahinat
Veriperéndimore, ato Verilindore e ato té Masivit
Qéndror té Shqipérisé Veriore), i pérkasin grupit té
madh té Gegérisé. Tre té tjeré (Ultésira Peréndimore,
Krahinat Jugperéndimore dhe ato té Shqipérisé
Juglindore), i pérkasin grupit té madh té Toskérisé. Njé
grupim formon Skaji Jugor (Caméria), ndérsa njé tjetér
e formon Grupi Kalimtar, i cili shtrihet midis dy
grupeve té para (Gegérisé e Toskérisé), pérgjaté
luginés sé lumit Shkumbin, kryesisht né té majté té
rrjedhjes sé tij. Ky rajonizim tipologjik i banesés
fshatare, gjen mbéshtetje logjike edhe te Ndarja e
Madhe Krahinore qé ka ekzistuar né gji té popullit
shgiptar dhe gé e ka trajtuar pionieri i etnografisé
shqgiptare, Rrok Zojzi. Ky shqyrtim ka nxjerré né drité
se, cilado krahing, pavarésisht grupit qé i pérket, nuk e
ka banesén té zhvilluar né ményré té shképutur nga
krahina kufitare me té. Aty, né cilindo rast, vihet re
vazhdimési logjike né kalimin nga njera tek tjetra, apo
te té tjerat. Ky studim me baza shkencore, ka marré né
konsideraté dhe aspekte té huazimeve, ndikimeve a
paraleleve, me popuj e me etni té tjera, sidomos té
aférta né véshtrim gjeografik-hapésiror. Kushtet
historike-shogérore té ngjashme e marrédhéniet
reciproke té fqinjésisé, i kané béré ato me karakter té
ndérsjellé. Moment me réndési  shénojné
karakteristikat, funksioni apo vendi qé ze elementi i
huazuar, cka ndihmon né leximin e gjuhés funksionale
e arkitektonike dhe raportin e tij me elementé té tjeré.
Pérvoja joné gjurmuese e studimore ka déshmuar se,
njé element i huajtur, me kohé, né pérputhje me
nevoja e shije té marrésit (mjeshtri a fshatari qoftg), té
jeté shkriré gradualisht me traditén, t'u jeté
nénéshtruar ligjeve té brendshme té zhvillimt té késaj
tradite, duke u shndérruar né pjesé pérbérése té saj.
Cka do té thoté se, elementé té tillé, nuk kané arritur
té tjetérsojné nota origjinaliteti e individualiteti té
késaj trashégimie.

3. Objekt studimi etnologjik. Banesa, ashtu si dhe
mjaft dukuri té tjera té kulturés materiale, éshté po aq
dukuri interesante dhe komplekse e jetés shogérore,
si¢ jané veshja, ushgimi etj., té cilat e pércjellin jetén e

njeriut né ményré té vazhdueshme. Studimi i banesés
pérfshin aspekte teknike-arkitektonike, historike-
etnografike, sociologjike, natyrore-gjeografike,
ekonomike-shogérore, ¢ka e déshmon objekt studimi
ndérdisiplinor. Si pjesé e kulturés materiale, sikundér u
tha mé lart, ajo pasqyron ményrén e jetesés sé familjes
gé banon né té. Né kété rrafsh ajo mbetet objekt
studimi etnologjik. Kjo disipliné e studion banesén jo
vetém si vend strehimi té thjeshté pér njeriun. Para sé
gjithash, ajo interesohet pér zgjidhjen funksionale,
mjediset, formulimin, orendimin e pajisjen e tyre.
Etnologu interesohet jo vetém pér mjedisin e pérfshiré
brenda mureve té njé banese, por dhe pér hapésirén
gé e rrethon, oborrin me ndértime e instalime qgé
pérfshihen aty. Studimi etnologjik ka né fokus
gjithashtu tradita e zakone té lidhura me banesén,
duke filluar nga zgjedhja e pércaktimi i truallit ku
ngrihet ajo, hapja e themeleve, ngritia e mureve,
ndértimi i catisé e i vatrés sé zjarrit. Interesohet pér
procesin e hyrjes sé familjes pér heré té paré né
shtépiné e re, pér zakone e tradita té lidhura me raste
festash a ceremonish té natyrave té ndryshme. Pa u
ndalur mé gjaté, edhe me kaq sa u tha, merr pérgjigje
pyetja: Pérse e studion banesén etnologjia? Sepse
banesa duke mbetur njé komponente e réndésishme e
ményrés sé jetesés, nuk ka vetém domethénie
materiale, por dhe shogérore e kulturore. Prandaj dhe
nuk éshté rastési interesimi i etnologjisé né studimin e
saj, duke e kundruar até si pjesé té etnokulturés. Ky
studim zbulon si plotésoheshin kérkesat e familjes pér
géndrim, fjetje, ngrénie e gatim, pritien e mikut,
kalimin e gézimeve té médha (dasma) a té hidhérimeve
té médha (vdekje) etj. Pikérisht njohja, pérshkrimi e
analiza e aspekteve gqé u pérmendén, i jep pérgjigje
dhe njé pyetjeje jo pa interes asaj qé e dallon njé
banesé té realizuar me projekt paraprak specialisti, nga
banesa popullore. Eshté kjo njé arsye e forté gé na
kujton se dhe metoda e studimit, nuk mund té jeté e
njéjté me rrugén gé do té mund té ndiqej pér analizén
e té dytés. Metoda e analizés, shkon pérshtat me
ligjésorité e zhvillimit té secilés. Prandaj dhe nuk e
kané gabim ata gé pohojné se, banesa éshté shfagja
mé e dukshme e njéherazi mé personalja, e tipareve
etnike. Pérvoja e studiuesve tané, e ka provuar né
ményré bindése kété realitet. Moment i réndésishém
né kundrimin etnologjik té saj éshté dhe zbulimi,
njohja e shqyrtimi i zakoneve, praktikave, veprimeve,
riteve, gé fillojné qysh me zgjedhjen e truallit , me
ndértimin e banesés e hyrjen e familjes brenda, me
gézime e me hidhérime té médha té familjes, e késhtu
me radhé. Té kujtojmé, fjala vjen, flijimet pa gjak, apo
fliiimet me gjak, thelbi i té cilave, duke déshmar
origjiné pagane, lidhet me mendési té parandalimit té

té kégijave e té nxitjes sé mbarésisé. Né shyrtimin
etnologjik njé vend me peshé ze njohja, vlerésimi e
respektimi i disa kulteve. Po kujtoj kultin e Diellit,
kultin e Tokés, kultin e té Paréve etj. Prapa té cilave
lexohet ideja e pengimit té ¢do té kegeje, ideja e
marrjes me té miré té tyre, e késhtu me radhég, duke iu
atribuar atyre rol padroni mbrojtés. Pa folur pér kultin
e banesés e kultin e mikpritjes, mishérim i té ciléve
éshté dhe oda e miqve, té cilés i rezzervohet vend i
veganté né formulimin e pérgjithshém té banesés.

Pra studimi i saj nuk nénkupton zbatim
parakonceptesh né formé klisheje. Ku natyrisht nuk
béhet fjalé pér mos njohje té pérvojés botérore. Po
ashtu, déshmon se jané shmangur rendjet pas
dukurive jo thelbésore, apo pas paragjykimeve té cilat,
pér hir té sé vértetés, nuk kané munguar né literaturé,
duke mbajtur parasysh dhe botime té ndonjé
studiuesi, ku takon gjykime apriori, té pabazuara né
materialin faktik, lidhur me raportet e késaj dukurie
etnokultrore, ndérmjet popujve. Kur e pyetén njé
arkitekt europian se, (’éshté kombétare né
arkitekturén e banesés? Ai theksoi se, Kombétare né té
éshté ajo qé e dallon francezin nga gjermani,
gjermanin nga italiani e késhtu me radhé. Dhe uné
besoj se nuk pérbén nonsens, po t'i shtoja késaj
pérgjigjeje logjike se, Kombétare né kété sfond éshté
edhe ajo gé dallon kulturén e banimit e té jetesés sé
familjes tradicionale shqiptare nga ajo e cilitdo vendi a
populli tjetér, qofté ky dhe fqinj. Dhe, i bindur né
mirékuptim, studimet shqiptare né kété fushé i jané
shmangur c¢do lloj véshtrimi me sens anakronik
nacionalist. Cka do té thoté se, éshté synuar paragitja
reale e rrugés sé zhvillimit, pérfshiré dhe ndikime té
natyrés sé ndérsjellé. Moment me réndési mbetet fakti
gé, duke mos harruar thelbin e origjinalitetit e té
individualitetit té etnisé e té kombi té cilit i pérket, té
mos fyesh a injorosh askénd, por dhe pa e paragitur té
vetén si “gendra e botés”. Mé ka Iéné mbresa dicka gé
kam lexuar kohét e fundit. E mira e ¢do populli né
Ballkan, éshté e miré, kur éshté e mira e té gjithéve, kur
éshté pjesé e té mirés sé pérgjithshme. Nuk ka té mira
qé démtojné té tjerét, thekson autori. Cka do té thoté
se, na bie detyré morale e qytetare té shohim larg,
duke mos réné pre e gjykimeve té ¢do natyre gé bie
ndesh me kohén e me kérkesat e saj.

4. Arkitektura tradicionale dhe koha

Sic u vu né dukje, studimi me kritere shkencore i
arkitekturés popullore, fillon aty nga gjysma e dyté té
shek. XX. Dinamika e punés pér gjurmimin, njohjen,
dokumentimin, vlerésimin e vénien né mbrojtje
shtetérore té shembujve mé té arriré, u kombinuan me
kualifikimin e kuadrit specialist. Kétu éshté vendi té
theksohet puna e kryer pér vénine né mbrojtje

shtetérore, té mjaft banesave, komplekseve té
banuara e deri qytete komplete, duke i shpallur
Monumente Kulture, Zoné-Muze e deri Qytet-Muze.
Madje, rruga e ndjekur ka g¢uar né rezultate
krahasimisht té dukshme, né raport mbaré hapésirén
ballkanike, ku tre konsiderohen faktorét qé e kané
favorizuar kété realitet. Sé pari, prapambetja
krahasimisht e dukshme e Shqipérisé (béhet fjalé pér
shtrirjen e cunguar), né raport me shumicén e vendeve
té tjera ballkanike; sé dyti, arritie mé té dukshme té
trashégimisé soné né kété fushé dhe sé treti, kujdesi i
treguar nga organizmat institucionale-shkencore, té
ngarkuara me kété trashégimi. Ndérkohé&, nése né
Shqipériné politike té gjysmés sé dyté té shek. XX,
rezultatet i ka dalluar natyra e njésuar né metodikén
kérkimore-shkencore; ky pohim nuk éshté i té njéjtit
nivel pér Kosovén; ku ndonése trashégimia ishte tejet e
pasur, interesimi i organizuar pér té, linte pér té
déshiruar. Ndérsa ka shkrime nga kjo fushg,
evidentohet mungesé sistematizmi dhe pérkujdesjeje
pér vénine né mbrojtje. Mjaft té kujtoj se, 30 vjet mé
paré, konkretisht né vitin 1980, numéroheshin 210
ndértime fshatare té véna né mbrojtje shtetérore. Pa u
ndalur pér punén e rezultate té arritura né mjaft
gytete, e cila aty filloi shumé mé shpejt, e pati
pérfundime, gé lexohen edhe sot. Duke gené i lidhur
mé shumé me fshatin e me trashégiminé e tij, po
evidentoj dhe njé fakt jo pak domethénés. Qysh né
gjysmén e paré té viteve ‘70 (shek. XX), mbi bazén e
njé vendimi té nivelit té lart shtetéror (té nxitur e té
inkurajuar nga personalitete shkencore té nderuara té
kohés), kushtuar fshatit e ndértimeve fshatare nga
jugu né veri, u ngritén ekipe shkecore-teknike, né
pérbérjen e té ciléve u pérfshiné dhe studenté té UT (u
pérfshi né programe mésimore). Nga ky gjurmim i
organizuar, né krye té té cilit géndronin specialisté té
institucioneve shkencore, u mblodh dokumentacion i
pasur grafik (skica e vizatime), fotografik e
pérshkrimor, pér rreth njé mijé objekte té arkitekturés
fshatare. Dokumentacion i cili ndodhet né arkivat e
IKP-sé e té IMK-sé. Dua té theksoj gjithashtu se, nése
pér Kosovén trashégojmé njé puné gjithsesi té vlertg,
kur éshté fjala pér trevat me vendbanime shqiptare né
Magedoni e né Mal té Zi, pérjashtuar ndonjé tajtesé
kegdashése nga joshgiptaré, mund té flitet e shumta
pér ndonjé trajtim sporadik dhe aqg. Pa folur pér
ndértimet tradicionale game, té cilat presin (shpresa
vdes e fundit), té gjurmohen, dokumentohen e
studiohen. Ashtu si ajo e diasporés shqiptare (sidomos
né Greqi, Itali, Egjypt; pse jo dhe né Bullgari, Kroaci,
Rusi e ndonjé tjetér), ku praktikisht ¢do gjé e lidhur me
kété fushé, ka mbetur jashté vemendjes sé studiuesve
etnologé né radhé té paré.

AKTET, Vol. lll, Nr 4



Banesa, pér natyrén e saj né aspektin funksional dhe
né até estetiko-artistik, éshté edhe ndértim i mirfillté
arkitektonik. Ky realitet e bén até edhe objekt studimi
té arkitekurés. Po ndalem shkurt te ky aspekt té
nderuar pjesémarrés, pasi desha t'u béj me dije se, nuk
jam diplomuar pér etnograf a etnolog, por pér
inxhinjer ndértimesh qytetare, sikurse quhej ajo degg,
mbi 40 vjet mé paré né UT-né e kohés. Paré me kété
sy, kur éshté fjala pér kohén gé po jetojmé, natyrshém
mund té thuhet se, ky krijim arkitektonik e ka mbyllur
tanimé ciklin e vet. Vegse me kété pohim nuk do té
ishte logjike, té nénkuptohej gé ajo e ka mbyllur dhe
misionin e vet. Madje pérsa po them, mendoj se do té
pérbénte njé temé diskutimi me interes, jo vetém
midis etnologésh, por sidomos me pjesémarrje té
specialistéve té sotém, projektues a zbatues qofshin,
té angazhuar me ndértime té sotme, né gytet e né
fshat. Gjithsesi besoj té kem mirékuptim, nése po
skicoj kalimthi, ndonjé mendim. Té gjithé jemi
déshmitaré té faktit qé sot po béhen me ritme
relativisht té shpejta, ndértime té reja banimi. Vegse
kam pérshtypjen, qofsha i gabuar, se sikur po
realizohen ndértime ku shihet ashigare gé i jané
shmangur térésisht frymés e filozofisé sé arkitekturés
tradicionale té gendrés sé banimit a té mbaré zonés.
Natyrisht objektet pér banim qé vazhdojné té
realizohen, fjala vjen, né peisaszhin e sotém fshatar,
jané komplekse e me prirje natyrash té ndryshme. Kur
them késhtu, nuk mund té injorohet fakti qé ¢do gjé
fillon e mbaron me praniné e arkitektit apo specilaistit
ndértues té shkolluar. Mendoj se kam té drejté té
pyes: a mos vallé kthimi i véshtrimt te e huaja, duke e
injoruar totalisht vendasen, duhet marré si shfage
sigurie?, Si shafge pushteti? Apo si vallaha ombrelé
ngritjeje shogérore e kulturore? Dhe mé tej: Mos vallé
po na ulet disi shesh, mendésia sipas té cilés, mé miré
kopjo té tjerét sesa té krijosh veté? Dhe, po géndron
kjo e fundit, do té thoté se po na pushton njé
sémundje e njohur e arkitekturés sé kultivuar:
eklektizmi, formalizmi. Nuk di pse por kam mé shumé
déshiré ta quaj njé korrent kalimtar. Dhe duke
vazhduar me pyetje, a thua né té gjitha ciklet e
shkollimit profesional, duke arritur deri né universitet,
zhvillohet 1énda e historisé sé arkitekturés né
pérgjithési dhe si pjesé e saj historia e arkitekturés
shqgiptare?

Mé posht, duke e quajtur té hapur diskutimin, po
ndalem né dy momente. Diku nga fundi i viteve ‘70
(shek. XX), isha né Prishtiné, né kuadrin e
marréveshjeve midis institucioneve té kohés. Pata
rastin té takohem me njé zévendés-rektor (serb) té
universitetit té Prishtinés. Né momentin gé na
prezantuan, shoqéruesi (i ndjeri arkitekt Agush Beqiri,

pedagog né até universitet) mé prezanton te
zévendeés-rektori (i cili ishte mjek-kardiolog), si arkitekt.
Mijeku, i cili mé ka mbetur né kujtesé si njé njeri i
nderuar, duke mé dhéné me shumé dashamirési
dorén, mé thoté: ne mjekét dhe ju arkitektét kemi
dicka qé na bashkon. Veprat tuaja géndrojné mbi toké
ndérsa tonat flené nén toké. Duke gené se gjuhén ruse
atéheré e kishim si gjuhé néne e babe, e pérjetova té
gjithé notén e humorit dashamirés té thénies, prandaj
dhe iu pérgjigja: Dhe ky ndryshim shkon mé tej. Veprat
tuaja lené dhimbje qé s’harrohen, kurse tona
durohen... Kujtoj gé patém mirékuptim té ploté.
Momenti i dyté lidhte me fragmente qé kam lexuar
vite mé paré né njé libér té njé arkitekti magedonas, i
cili mesa kam dijeni, ka ndérruar jeté né moshé
relativisht té re. Fjala éshté pér Dushan Grabijanin. Ky
arkitekt pasi kish kryer universitetin me njé program
térésisht peréndimor jashté Maqgedoniség, filloi té japé
mésim né Shkup. Né procesin e dhénies sé mésimit, e
ndjeu se i mungonin térésisht njohurité pér
arkitekturén tradicionale té vendit té vet. Kjo e
shgetésoi shumé, si¢ shkruan ai, prandaj dhe qysh né
verén e paré, mori njé grup studentash dhe filloi té
hulumtojé, té mbledhi material e té njihet konkretisht
me arritje té popullit té vet. Veprim gé e c¢oi deri dhe
né botimin e librit gé thashé. Cilido koment pér kéto dy
momente do ta kishte té tepért komentin.

5. Né vend té mbylljes. Trashégimia arkitektonike qé u
vu né fokus té késaj kumtese, éshté pjesé natyrore e
etnokulturés soné. Ajo bart e pércjell vlera e mesazhe,
té cilat mishérojné nota idenditeti e individualiteti, pér
popullin e kombin tong&, me rrénjé té hershme né
trojet e veta stérgjyshore. Botime té rendit shkencor té
publikuara (pa munguar dhe né proces pérgatitjeje e
botimi) dhe pasuria e depozituar né arkiva (sidomos né
IKP, né IMK e né IAP), jané burim autentik i
pazévendésueshém, i cili u bén nder atyre qé e kané
grumbulluar e sistemuar, sipas mundésive e
rrethanave gé ofronte koha. Kjo pasuri, sé bashku me
até té shpallur Monument Kulture dhe pérvoja e fituar,
formojné njé bazé té shéndoshé e me vlera madhore
propagandimi, njohjeje, vlerésimi e shqyrtimi pér sot e
pér té ardhmen. Ato jané njé kujtesé e njé thirrje jo
vetém pér specialisté, por dhe pér pushtetaré e pér
gytetarég, lidhur me nevojén e ruajtjes e mundésisht té
pasurimit té saj dhe jo pér lénien né harresé, né
méshirén e fatit. Thirrje e kujtesé pér fémijé e té rritur,
pér mésues e nxénés, pér pedagogé e studenté; pér
breza té sotém e té nesérm. Thirrje e kujtesé pér té
pérballuar sfidat me té cilat pérballet edhe kjo pasuri
né kushtet e synimeve integruese gé shtron koha. Sa e
si do té mund té ruheshin né vazhdimési e té
integroheshin né realitetet e reja pérpara té cilave

ndodhet shoqéria shqiptare né térési, pavarésisht
kufijve aktualé té imponuar e jo té déshéruar. Me
géllimin fisnik bashkékohor qg&, jo vetém té mos
injorohen a t'i mbulojé pluhuri ogurzi i harresés, por té
konservohen e ruhen sipas standarteve té sotme;
ndérsa botimet té pasurohen me té reja, jo vetém
gjithpérfshirése, por dhe té nivelit akademik. Ato
diktojné nevojén e ngutshme té pérgatitjes sé
specialistéve té rinj, té cilét né pérputhje me kérkesat
e kohés, té diné té pérfitojné nga pérvoja dhe
trashégimia qé po u lené paraardhésit.

Dhe lidhur me botimet po shtoj sa mé poshté. Besoj
jeni né dijeni se né Tirané botohej pérmbledhési
“Etnografia Shqiptare”, numri i paré i té cilit ka dalé né
fillim té viteve ‘60, ndérsa i fundit né mesin e viteve ‘90
(shek. XX). Né té gjithé numrat e tij, gjen jo pak artikuj
edhe pér tashégiminé arkitektonike. Ndérprerja e
botimit té saj, mé duket (duke folur me nota té buta),
njé veprim paradoksal. E them kétg, pasi sikur aty té
vazhdonte té pasqyrohej vetém materiali pérshkrimor
e fotografik i mbledhur né vite dhe i depozituar né
arkiv, shogéruar me spegime té nivelit profesional nga
specialisté, do té ishte njé pasuri e vyer. Qysh né vitet
’80, u planifikua pér botim (nén kujdesin e Akademisé
sé Shkencave), njé seri me okielon Trashégimia
Kulturore e Popullit Shqgiptar, ku vetém pér
arkitekturén popullore u planifikua njé seri me 4-5
véllime. Praktikisht, duke zvaritur ¢do gjé nén maskén
e pamundésive pér financim, prej tyre mezi doli véllimi
i paré vitet e fundit. Aty vihet né fokus kryesisht pellgu
verior i trevave shqiptare, kryesisht brenda kufijve
aktualé. Pyetja éshté, kur dhe pse nuk po punohet pér
pérgatitjen e véllimeve té tjera, madje me synime
gjithpérfshirése té trashégimsé, té cilat do té ¢onin né
njé dokumentim e njohje té ploté e té gjithanshme té
rrénjve tona etnike. Dhe mos harroni se jo vetém jané
larguar studiuesit me pérvojé, por askujt s’i ka shkuar
ndérmend té aktivizojé qofté dhe njé té ri.

Problem jo pa réndési, por pérkundrazi, nevoja e
pérgatitjes dhe realizimit té projekteve pér botime té
niveleve akademike (Tirané-Prishtiné-Tetové), pér
mbaré trashégiminé etnokulturore. Dhe kétu nuk
éshté fjala pér té manifestuar ndonjé noté nostalgjie,
por pér té mos harruar se kemi té b&mé me njé
trashégimi té vyer, e cila na bén vetém nder.
Natyrshém lind pyetja: A mos vallé tanimé duhet
hequr doré nga studime té lidhura me rrugén e
formimit e me tipare gé bartin kulturat e etnive e té
popujve si vazhdimési natyrore e tyre? | bindur né
mirékuptim, do té pérgjigjesha JO, pa asnjé hezitim.
Kam mendimin se, jo vetém nuk duhet hequr doré, por
pérkundrazi. Dija dhe kultura, thoté i menguri, jané té
mira universale. Ato, pavarésisht ku jané lindur,

kultivuar e zhvilluar, u takojné té gjithéve. Cka do té
thoté, sipas njé gjuhe té qarté e té thjeshté se, mbetet
nevojé ndricimi e njohja edhe e aspekteve té tilla
etnokulturore. Kjo té shtyn té ritheksosh se, duhen
nxitur brezat e rinj, pér té njohur me baza té
shéndosha deri dhe aspekte kulturore té albanologjisé
e ballkanologjisé, té cilat né masa e né forma té
ndryshme, jané politizuar e deri népérkémbur. Kétu
desha té rikujtoj sado kalimthi se, nuk éshté rastési
fakti gé& né Shqipéri jané shpallur né cilésiné e
gyteteve-muze, dy prej kulmeve té krijimtarisé
shqgiptare e europiane: Berati e Gjirokastra. Té dy kéto
gytete jané shpallur tanimé nga UNESKO, gqytete
ndérkombétare té kulturés, duke u pérfshiré né listén
e trashégimisé kulturore botérore gqé mbrohet e
menaxhohet edhe nga UNESKO. Prandaj ritheksoj me
ngulm se, kjo trashégimi, e pranishme né trojet tona,
po pérjeton shgetésime, qé gjejné shprehje te
indiferenca né njohjen realitetit e né Iénien pasdore té
kualifikimit té specialistéve té rinj. Né njé kohé gé vihet
re rrallim i ndjeshém i specialistéve té vjetér (studiues,
gjurmues e restauratoré). Indiferenca gjen shprehje te
ndérprerjea e botimeve té nivelit akademik; te
propagandimi jo profesional e té miréorganizuar té
vlerave e arritjeve qé pércjell kjo trashégimi; te mos
stimulimi, mos nxitja e fillimit dhe e vazhdimit té njé
pune profesionale me natyré gjithpérfshirése né trojet
tona etj. E théné pa doreza, ke friké té pyesésh, fjala
vjen, sa prej mbi 200 banesave fshatare té shpallura né
vite si monument kulture, jané ende né kémbé dhe cili
éshté fati real i atyre gé kané mbetur né kémbé. Po
ashtu, krahas punés pér ndérgjegjésimin e brezave gé
kalojné népér cikle shkollimi nga mé té ultat e deri te
mé té lartat, lidhur edhe me kété trashégimi
etnokulturore, s'"duhet harruar nevoja e organizimit té
aktiviteteve shkencore me njé tematiké nxitése e
inkurajuese pérsa u tha. Aktivitete jo vetém me
karakter kombétar gjithpérfshirés, por dhe lokale,
krahinore a zonale.

Ndrigimi e ruajtja e idenditetit kulturor, nuk nénkupton
humbjen nga busulla té nevojés sé integrimit né
kuptime bashkékohore. Objektivitet, na kujton i
menguri, do té thoté vértetési. E vérteta, vazhdon ai,
nuk pranon shtrembérime,_zbukurime a plotésime té
pamenduara. Kjo aksiomé e thjeshté éshté kujtesé
sidomos pér mésimdhénés té té gjitha niveleve. Né
tashégiminé toné etnokulturore éshté materializuar
memoria historike. Sartri na kujton se, ajo dukuri qé
nuk béhet e njohur, harrohet e humbet shpejt. Kétu po
sjell né kujtesé sentencén, sipas té cilés, e kaluara vjen
e ndérhyn né té tashmen, duke mos réné ndesh me
aktualitetin, por pérkundrazi. Pra, edhe historia e késaj
fushe té etnokultués, si e gjithé etnokultura, mbetet

mésuese e jetés, duke ofruar pérvojé, potenciale e
mundési pér shfrytézimin e tyre e mospérséritje a
thellim gabimesh. Kjo trashégimi déshmon se,
shqiptari nuk éshté marré vetém me jatagan a me allti,
té cilat i ka mbajtur se ia ka imponuar jeta pér t'u
mbrojtur. Kujtoj se ende nuk kemi njé tekst té nivelit
akademik, té quajtur “Historia e Etnologjisé (a
Etnografisé) Shgiptare” (apo thjesht “Etnologjia
Shgiptare”), njé pjesé té réndésishme té té cilés do ta
zinte dhe kjo trashégimi. Edhe kjo histori, ndihmon té
gjithé brezat, qé té mos kené friké a neveri pér té
kaluarén e paraardhésve té vet dhe pér kulturén e
tyre. | menguri thoté se, pa trashégimi, pa histori té
késaj trashégimie e pa njohje té saj, do té ecésh si i
trullosur. Pér mé tepér qé globalizmi nénkupton
lévizjes té liré té vlerave, duke mos injoruar
idenditetin, si pasuri e vleré qytetérimi. Po kujtoj kétu
me kété rast njé projeket me titull: Dité té
Trashégimisé Kulturore Europiane. Ndér synimet e
kétij projekti té térheq vemendjen njéri prej
objektivave té tij: ruajtia e ndérgjegjésimi i opinionit
publik té vendeve pérkatése, pér potencialet reale gé
ofron kjo trashégimi te secili prej tyre, si pjesé e
trashégimisé sé madhe europiane, né té cilén
konvergojné té gjitha vlerat e saj. Pyetja gé té vjen
ndérmend éshté: sa dhe si jemi té pérgatitur e té
ndérgjegjésuar pér té manifestuar dité té tilla, ndonése
ka vite gé flitet pér to. Ndonése, mesa kam njohuri,
inisiativa nuk mungojné, kam mendimin se jemi larg
asaj qé realisht dikton koha me kérkesat e saj. Mjaft té
ndalem te njé moment i thjeshté né dukje por
domethénés né pérmbajtje. Sa e njohin e si punohet
pér ta njohur brezat e sotém trashégiminé e zonés a té
vendbanimit té tyre? Po muzeté lokalé, rajonalé a
kombétaré? Mé ka béré pérshtypje njé pasazh i lexuar
diku, ku thuhej se, njé ebre gé jeton né Gjermani, di
mé shumé pér Izraelin dhe pér kulturén e popullit té
vet, se njé ebre gé ka lindur e jeton né Izrael. Pyetja qé
té lind éshté: Po ne shqiptarét si jemi né kéto aspekte,
pérfshiré kétu dhe emigrantét tané té shpérndaré né
shumé vende té botés? Njé aspekt i thjeshtézuar i
pérgjigjes do té ishte se, jo mé traditat e trashégiminé
etnokulturore, por sikur po harrohet gjuha. Praktikisht
trajektoret e hequra sot né praktikat rajonale, ¢ojné
domosdoshmérisht edhe né bashkim té pjesézave té
Shqipérisé Natyrale né gjirin e Europés sé Bashkuar. Po
ashtu, né kohén tong, sikur nuk ka vend pér modele té
ngushta shtet-komb. Edhe pse késhtu, kjo nuk té
pengon té shtrosh pyetjen: Pérse gjithmoné ne
shqgiptarét duhet té rendim té parét pér té adoptuar
ndryshime qé fginjét tané, edhe pse kané pérvojé
shtetformuese krahasimisht mé té madhe se ne, nuk
ndérmarrin hapa té tillé? Shkurt muhabeti: A mos

duam té rrisim breza pa memorie historike? | menguri
thoté se, né fund té fundit, gytetérimet e gjejné
shpétimin e tyre te baza e lindjes. Qytetérimet humbin
kur harrojné nga kané ardhur. Dhe mé tej: ¢Cdo gjé
ushgehet duke mos humbur gjenezén e vet, ¢cka do té
conte né tjetérsim e deri né zhdukje té idenditetit e té
individualitetit, thoté njé sentencé tjetér. Plutaliteti
kulturor né kété Ballkanin toné, nuk pengon
demokratizimin e tij, si njé domosdoshméri e
patjetérsueshme. Pa harruar se, njé komb nis té ndjejé
e té drejtojé veten, vetém atéheré kur mendon e
punon pér fatin e kulturés sé vet. Pa i shkuar as né
mend té rrénojé kulturén e tjetrit; a té ekzaltohet pér
shuarjen e kulturés sé tjetrit, por duke e quajtur até
fatkeqgési. | mencguri thoté se, rruga pér né Europég,
kalon népérmjet kulturés gé trashégojné popuijt e saj.
6. Né mbyllje, duke gené i bindur se né kété sallé ka
mésimdhénés té nivelit akademik, dua t'u rikujtoj
vetém me dashamirési se, ndryshe nga shteti (né
Tirané, né Prishtiné a né Shkup qofté), i cili zotéron
fuqi ligjore e institucionale, jané mésimdhénésit ata qé
zotérojné fuqiné praktike té hartimit, pérpunimit e
zbatimit té programit té arsimimit té rinisé. Ata duhet
tua béjné té garté atyre gé marrin pjesé né leksione se,
njé popull gé di té pérballojé kohrat, déshmon lartési
kulture, déshmon nivel qytetérimi. Cka do té thoté se,
popujt mbijetojné né sajé té vetvetes. Prandaj dhe té
mengurit thoné se, e tashmja e njé populli, nga njé ané
éshté bijé e té shkuarés dhe nga ana tjetér, e mbarsur
me té ardhmen. Vetém késhtu, mund té mendohet se
do té shkruhet e pasqyrohet nesér historia reale e té
sotmes né kulturé, né téré pérbérésit e saj.

